
				Cette page a été validée par deux contributeurs. 

Si pareſſeux, ſi faſchè, ou laſſè 

Que ce neſt plus celuy du temps paſſè. 

Qui nous faict peur que la peine dentendre 

Noſtre malheur reffuſeriez de prendre.

Dames pour dieu nattribuez a vice 

Si iay laiſſe long temps a ceſt office, 

Penſant pour vray quamour nauoit obmis 

Vng ſeul des tours quil faict en ſes amys 

Qu’en mes eſcriptz paſſez ne ſoit trouuè

Et de mon temps veu, ouy, ou prouuè. 

Et ſi leur dis ie reprendray la plume 

Et feray mieulx que ie n’ay de couſtume 

Si le ſubiect me voullez deſcouurir. 
Ainſi diſant vei leurs doulx yeulx couurir 

Dune nuee de larmes dont la preſſe 

Les feiſt ſortir par pluye trop eſpeſſe. 

Me regardans me prindrent pour aller 

Dedans le prè, ou long temps ſans parler

